
هاردێكی خێرا و ستایلێكی ناوازە
هارددیسكی پورتێبڵ یان بە واتایەكی دیكە هارددیسكی دەرەكی بۆ هەڵگرتن و راگرتنی 
داتــاكان گرنگــی زۆری هەیــە، جیــاوازی هارددیســك لەگــەڵ فــاش میمــۆری لەوەدایــە، 

هارددیسك زیاتر بۆ ئەرشیف و هەڵگرتنی داتاكانە، فاش بۆ راگواستنی داتاكانە... 
كۆمپانیــای asus لــەم ماوەیــەدا هارددیســكێكی خێرا و ناوازەی بەنــاوی asus FX بەهەرم هێناوە، 
ئەوە یەكەم هارددیسكە كە لە تایبەتمەندی Aura Sync RGB سوود وەردەگرێت، ئەم تایبەتمەندییە ستایلی 
هارددیســكەكە جوان و ناوازە دەكەن و بە گلۆپی رەنگاو رەنگ كە هەموو رەنگێكی جیهان لەخۆیان 

دەگرن رازاوەتەوە. 
هارددیســكی ناوبــراو قــەوارەی یــەك ترابایتــی و دوو ترابایتــی هەیە، بۆ راگواســتنی 
داتــاكان لــە كەلێنــی USB 3 ســوود وەردەگــرێ، ئــەم تایبەتمەندییــە وا دەكات بــە 
خێرایی 5 گیگابایت لە چركەیەكدا داتاكان رابگوازێت، هەروەها سیســتەمی 

ئەمنییەتی بۆ هەڵگرتنی داتاكان لەو هاردەدا زۆر بەهێزە.

كێشــەیەكی گــەورە لــە كۆمپیوتەرەكانی جۆری ویندۆزدا هەیــە ئەویش ئەوەیە پارچەكانی جیان، واتە 

شاشە بە جیا، كۆمپیوتەر بە جیا و سپیكەر و ئامێرەكانی دیكە بەجیا.. كۆمپیوتەری جۆری ماك یان 

ئەپل ئەو كێشەیان نەبووە و بە زۆری یەك پارچەن..

لەم چەند ساڵەدا كۆمپیوتەری یەكپارچەی ویندۆزیش بەرهەمهاتوون و بەرەبەرە كۆمپیوتەری 

چەنــد پارچــە نامێنێ.. كۆمپیوتەرە یەك پارچەكان كە بە جۆری )All-in-One( ناســراون، 

لــە پیشــانگای ئەمســاڵی CESدا شــوێنێكی بەرچــاوی هەبــوو. كۆمپانیــای لینۆڤۆ 

لــەم پێشــانگایەدا كۆمپیوتــەری جــۆری یــۆگا A940 خســتەڕوو. كۆمپیوتەرەكــە 

سوودی زۆری لێدەبیندرێ.بەبــێ كەیســە و 27 ئینجــە بەتایبەتــی بــۆ كاری گرافیكــی و نەخشەســازی 

لەم كۆمپیوتەرە دوو جۆر بەرهەم هاتوون، Yoga A940 كە شاشەكەیان لە جۆری QHD یان K4ن. 

قەڵەمێكــی تایبەتیــان لەگەڵدایــە كە دەكرێت بۆ كاری گرافیكی ســوودی لێبیندرێ. پرۆسیســەرەكەی 

لە نەوەی هەشتەمی Core i7ە. رامەكەی 32 گیگایە و هاردەكەی دوو ترابایتە. كێشی كۆمپیوتەرەكە 

لــە شــەش كیلــۆ زیاترە. خاڵێكــی جێگای ســەرنجی كۆمپیوتەرەكە ئەوەیە كە بەشــێكی بچووكی هەیە 

 precision dial بۆ ئەوانەی كاری نەخشەســازی و دیزاین دەكەن ســوودی زۆری هەیە، ئەو بەشــە بە

ناسراوە، دەكرێت لە هەر شوێنێك كە بەكارهێنەر حەزی لێدەكات دایبنێ، ئەم بەشە بۆ رێكخستنی سایزی 
قەڵەم و زۆر كاری دیكە سوودی لێوەردەگیرێت.

لینۆڤۆ و كۆمپیوتەرێكی یەك پارچە

خوێن
نەخۆشیی فشاری خوێن و شەكرە كاتژمێر بۆ پێوانەی فشاری 

دەكــرێ بڵێیــن باوتریــن نەخۆشــیی ئــەم ســەدەیەن، 
بەهۆی بێ جوڵەیی جەســتە و نەبوونی خۆراكی تەندروســت 
و نیگەرانــی و خەمۆكــی ئەو نەخۆشــییانە لەم ســەردەمەدا رۆژ 
بــە رۆژ زیاتــر دەبــن، هەرچەنــدە ئێســتا ئامێرەكانــی تێســتكردنی 
فشــاری خوێن و شــەكرە بە ئاســانی بەردەست دەكەون، بەڵام هیچ كام 

لــەو ئامێرانــە بــەردەوام لەگەڵ نەخۆشــەكەدا نیــن و دەبێت نەخۆش خۆی 
رۆژانــە بەهــۆی ئــەو ئامێرانــەوە تێســتی خۆی بــكات.. ئامێر یان راســتتر 
بڵێن كاتژمێری سمارتی جۆری OMRON HEARTGUID بەردەوام لەگەڵ 
بەكارهێنەرەكەیدایەو فشاری خوێنی بەكارهێنەرەكەی دەگرێت، ئەم كاتژمێرە 
لەلایــەن كۆمپانیــای Omron بەرهەم هاتووە، كاتژمێرەكــە داتاكانی تایبەت 
بــە فشــار بــۆ مۆبایلــی بەكارهێنەرەكەی بــەڕێ دەكات و تەنانــەت لەكاتی 
نووستنیشــدا فشــاری بەكارهێنەرەكــەی دەپێوێــت. كاتژمێرەكــە جگــە لەوە 

بۆ رێكخســتنی جەســتە و رێنمایی كردنی تەندروســتی وەك پێوانی 
هەنگاو، رێژەی ســووتانی كالۆری، مەودای رۆیشــتن و زۆر 

ئەركی دیكەی تایبەت بە وەرزش و جوڵە ســوودی 
لێوەردەگیردرێت.

لــە داهاتوویەكــی نزیكــدا گشــت ئامێرەكانی ماڵەوە ســمارت و هۆشــمەند دەبن، پێویســت ناكات كەســێك 
هەســتێت دوگمــەی كوژانــەوەی گلۆپــەكان دابگــرێ، یــان بە ریمــۆت كۆنتــرۆڵ تەلەڤزیۆن و ســپلیتەكەت 
بكوژینیەوە، ئامێرەكانی دیكەش هەر بەم شێوەیە، هەموویان تەنیا لە رێگای یەك ئامێرەوە كۆنترۆڵ دەكرێن، 
ئەویــش نــەك بــە دوگمە بەڵكو بەكارهێنــەر یان لە رێگای دوورەوە و بەهۆی مۆبایلەكەی یان لە نزیكەوە بە 

دەنگی خۆی فەرمانەكان جێبەجێ دەكات.
ئامێری جۆری ADT Command بۆ ماڵە سمارتەكانە.

ئامێری ناوبراو لە پێشــانگای ئەمســاڵی CESدا نمایش كرا، ئامێرەكە لە شاشــەیەكی 7 ئینجی لەمســی 
پێكهاتووە و لەگەڵ گشت ئامێرە دیجیتالییەكانی ماڵەوە بەشێوەی وایەرلەیس دەبەسترتێەوە، ئەم ئامێرە زیاتر 

لــە 250 ئامێــر دەناســێت و كۆنترۆڵیــان دەكات. ئــەم شاشــە دیجیتالییە ســمارتە 
كامێرایەكــی ســمارتی هەیــە و گشــت ئەندامانی ماڵەوە دەناســێتەوە و هەروەها 
حاڵەتــە نائاســاییەكانی وەك ئاگركەوتنــەوە، كرانــەوە و داخســتنی دەرگاكان، 
هەڵبــوون و كوژانــەوەی گلــۆپ و ئامێرەكانــی ماڵــەوە دەزانێت. ئەم سیســتەمە 

هۆشمەندە لەگەڵ گوگڵ هۆم و ئامازۆن و ئەلیكسا دەبەسترێتەوە.

لەو شاشەیەوە كۆنترۆڵی ئامێرەكانی ماڵەوە بكە

هەر جارە و وەڵامی 
پرسیارێك

خوێنەرێكــی بەڕێــز دەپرســێت چۆن 
 google( دەكرێت زمانی گوگل كرۆم
chrome( بگۆڕم بۆ ئەو زمانەی كە 

من دەمەوێت؟
خوێنــەری بەڕێــز ئێســتا لــە نێــوان 
وەك  باوەكانــی  وێبگــەڕە  كۆمەڵــە 
ئۆپێــرا،  فایرفۆكــس،  ئیكســپلۆرێر، 
گوگل كرۆم دەكرێ بڵێین گوگل كرۆم 
لــە هەموویــان باوتــرە و بەكارهێنــەری 
تایبەتمەندییەكانــی  چونكــە  زیاتــرە 
گەلێكــن و بەكارهێنــەر دەتوانێــت بــە 
ئاســانی بــۆ زمانــی مەبەســتی خۆی 
زمانــی  گۆڕینــی  بــۆ  هەڵیبژێــرێ، 
مەبەســت ســەرەتا كــە گــوگل كرومت 
كــردەوە لــەلای چەپ یان راســت ســێ 
كلیكــی  دەبینــی،  لەســەریەك  خاڵــی 
 setting لەســەر بكــە و لــەودا بەشــی
هەڵبژێــرە و دواتــر بچــۆ بــۆ كۆتایــی 
لەســەر  كلیــك  لەوێشــدا  و  لاپەڕەكــە 
advance بكــە، دواتــر كلیــك لەســەر 
lounge بكە و add lounge بكەوە، 
لــە نــاو زمانەكانــدا زمانی مەبەســتی 
دوگمــەی  ئینجــا  هەڵبژێــرە،  خــۆت 
پرۆگرامەكــە  و  دابگــرە   refresh
دادەخرێــت و دەكرێتەوە بەو زمانەی كە 

مەبەستتە...

مانایــە دێت كە شاشــەكە لــە كیبۆردەكە جیا دەبێتەوە و 
راســتەوخۆ دەبێتە تەبلێتێكی مەزن. كارتی شاشــەكەی 
زۆر بەهێــزە لــە جــۆری ئەنۆڤیدیایــە و 8 گیگابایــت 

رامەكەیەتی. خێرایی لاپتۆپەكە 4.3 گیگایە.
رامــی لاپتۆپەكــە 64 گیگابایتــە و پشــتیوانی لــە 
چوار میمۆری SSD دەكات واتە شوێنی داكردنەكەی 
بە ویســتی بەكارهێنەرەكەیەتی كە چەندە بێت. كێشــی 
لاپتۆپەكە زۆرە بە قەد كۆمپیوتەرێكی سەر مێز دەبێت 

چونكە كێشی 7 كیلۆ بۆ لاپتۆپ یەكجار زۆرە.. 

2019دا  ســاڵی  ســەرەتای  لــە   asus كۆمپانیــای 
لاپتۆپێكی گەیمینگی خستەڕوو كە تایبەتمەندییەكانی 
سەرســوڕهێنەرن! لاپتۆپــی گەیمینــگ بــەم لاپتۆپانــە 
دەگوترێت كە ســەختە ئامرازەكانیان بەهێزن و زیاتر بۆ 

یاری ئەلكترۆنی زۆر قورس سوودیان لێدەبیندرێ.. 
یەك شت لەم لاپتۆپە نوێیەدا جێگای سەرنجە شاشە 

گەورەیەكەیەتی، شاشەكەی 17.3 ئینجە. 
ASUS ROG Moth- ەلاپتۆپی هێربرێدی ئاسۆس ب
ership GZ700GX ناسراوە، هێربرێدییە، ئەم وشەیە بەم 

نوێترین لاپتۆپی هێربرێدی ئاسۆس

زۆر جاران فیلمێك لە ئینتەرنتێدا سەرنجت رادەكێشێ، 
بەڵام لەو كاتەدا ناتوانی و كاتت نییە ســەیری فیلمەكە 
بكــەی و دەتــەوێ دایبەزینــی و دواتــر ســەیری بكــەی، 
بــەڵام هەرچەنــدی دەكەی دوگمــەی دانلۆدی نییە، یان 
فیلمەكە لەسەر سایتی یوتیوب یا فەیسبوكە كە ناتوانی 
دایان بەزێنی، بۆ ئەم مەبەستە پرۆگرام و سایتی تایبەت 
هــەن بــۆ دابەزاندنــی فیلــم لــە ئینتەرنێتــدا. یەكێــك لــە 
 VSO پرۆگرامە ســەركەوتووەكانی ئەو بوارە پرۆگرامی
Downloader Ultimate یەكێكە لە بژاردە باشەكان، ئەم 
پرۆگرامە قەوارەكەی بچووكە شێوازی بەكارهێنانی زۆر 

ئاسانە.
ئۆناینــی  كاتێــك ســایتێك دەكەیــەوە فیلمــی 
تێدایــە، یــان ســەر لــە ڤیدیۆكانی ســەر یوتیوب 
و فەیســبوك دەكــەی، پرۆگرامەكە راســتەوخۆ 
چــالاك دەبێ و توانای دابەزاندنی فیلمەكانی 

هەیە. پرۆگرامی ناوبراو پشــتیوانی لە ســەدان ماڵپەڕی 
فیلم و ڤیدیۆ دەكات وەك سایتەكانی )یوتیوب، فەیسبوك، 
ســایتەكانی تایبــەت بە فیلم...( نە تەنیــا فیلم دەتوانی 

گۆرانی و فایلی دەنگیش بەو پرۆگرامە دابەزینی. 

پرۆگرامێك بۆ دابەزاندنی ڤیدیۆ لە ئینتەرنێت

سایتێك بۆ 
دروستكردنی ئینفۆگرافیك

زۆركــەس  رەنگــە  ســەرەتادا  لــە 
Info-( ئیفنۆگرافیــك   نەزانێــت 
ئینفۆگرافیــك  graphic(چییــە؟ 
شــێوازێكی سەرنجراكێشــی نیشــاندانی 
ــە، ئەگــەر ســەیری  ــا و زانیارییەكان دات
لەكاتــی  كردبــێ  تەلەڤزیۆنەكانتــان 
ئەوكاتانــەی  یــان  هەڵبژاردنەكانــدا، 
نیازیــان هەیــە زانیــاری بەشــێوەی ئامــار 
و داتــا بڵاوبكەنــەوە، لەســەر شاشــەكەیان 
بــەكار  راكێــش  ســەرنج  شــێوازێكی 
دەگوترێــت  پێــی  شــێوازە  ئــەم  دێنــن، 
دروســتكردنی   بــۆ  ئینفۆگرافیــك.. 
ئــەوەی  )Infographic(پێویســتە 
دیزاینــەر  دەدات  ئەنجــام  كارە  ئــەم 
یــان  نەخشەســاز بــێ، بــەڵام دەكرێــت 
بەشــێوەیەك ئاســان و لــە پرۆگــرام  یــان 
ئینفۆگرافیــك  بــە  تایبــەت  لەســایتی 
ســوود وەربگــرن، یەكێــك لــەم ســایتانە 
ســایتی canva.com دەبــێ لەســەرەتادا 
ئەكاونتێــك بۆخــۆت بكەیــەوە و پاشــان 
ئینفۆگرافێكــی  ئاســان  بەشــێوازێكی 

دەكــەی. دروســت  مەبەســتت 

كامێراكانی چاودێری ئەوەی لەم هەرێمەی ئێمەدا بە زۆری سوودی لێوەردەگیرێ، 
هۆشــمەند نیــن، تەنیــا كامێران و بــەردەوام فیلم هەڵدەگرنەوە، بەڵام لە پێشــانگای 
ســاڵانەی CESی ئەمســاڵدا چەند كامێرایەكی چاودێری ســمارت نمایش كران، 
یەكێــك لەوانــە كامێرای جۆری SimCamە. كامێرای ناوبراو كەســەكان دەناســێ، 
حاڵەتە نائاسایی و ئاساییەكان لێكدەكاتەوە، گیانداری ماڵی و مرۆڤ لێك جیا 
دەكاتەوە، جیاوازییەكی دیكەی كامێراكە لەگەڵ كامێرا هۆشمەندەكان ئەوەیە كە 
دەكرێــت پرۆگرامــی بۆ دابنــدرێ، بۆ نموونە پێی بگوترێ لــە كاتەكانی بەیانی 
زۆر لە شوێنێكی دیاریكراو وردبێتەوە و لەكاتەكانی ئێوارەدا لە دەرگای هاتنەدەر 

و چوونەژوور وردبێتەوە.
تەكنەلــۆژی كامێراكــە بە جۆرێكە تەنانەت پۆســتەچی گەڕەك و پاســەوانەكانیش 
دەناســێتەوە، ئەگــەر دەرگایــەك لەكاتێكــی دیاریكــراودا دانەخرابــێ و بــۆ نموونە لە 
شــەودا ئــاگاداری بەكارهێنەرانی دەكاتەوە كــە فڵانە دەرگا دانەخراوە، كامێراكە 
تەنانەت ئەگەر كەسێكی نامۆ لە شوێنەكە نزیك بێتەوە، جەرەس بۆ مۆبایلی 
بەكارهێنەرانــی لێــدەدات. كامێرای ئاماژە بۆ كــراو لەبری هارد لە میمۆری 
كارت ســوود وەردەگــرێ. خــودی كامێراكــە ســپیكەری هەیــە كــە دەكرێــت 
پەیوەندی لەگەڵ بگری و پەیوەندی دوو لایەنەی هەیە، لە شەوی تاریكشدا 

فیلم هەڵدەگرێتەوە.

كیبۆردێك دەستكاریی دوگمەكانی دەكرێت

كامێرایەكی چاودێری هۆشمەند

كیبــۆرد پارچــە گرنگەكــەی كۆمپیوتــەر، پارچەی 
پەیوەندیی نێوان بەكارهێنەر و كۆمپیوتەرە، بەبێ كیبۆرد 
ناكــرێ ســوودێكی ئەوتۆ لە كۆمپیوتــەر وەربیگردرێ، 
كیبــۆرد بــە كوردی واتــە تەختەی دوگمــەكان و دەیان 
دوگمــەی لەســەرە بۆ ئەنجامدان فەرمــان و ئەركەكان، 
شــێوازی كاركردنــی دوگمــەكان جیــاوازن، بــە وایــەر و 
بــێ وایــەر، بــەڵام هەموویــان بــە جۆرێكن كــە ناكرێت 
دەستكاری دوگمەكانی بكرێت واتە دوگمەكانی چۆن 
داندراون هەروان، راســتە بەهۆی پرۆگرامگەلی جیاوە 
دەكرێــت چۆنییەتی نووســینی كارەكتــەرەكان بگۆڕی، 
نووســراون  كیبۆردەكــە  لەســەر  پیتانــەی  ئــەو  بــەڵام 
دەســتكاری ناكرێن.. كۆمپانیای نیمۆی فەرەنســی لە 
پێشــانگای ســاڵانەی CESدا كیبۆردێكــی خســتەڕوو 
كــە پێكهاتــووە لــە 81 دوگمــە، دوگمەكان بە ویســتی 

بەكارهێنەر دەگۆڕدرێن.
لــە  هــەركام   nemeio جــۆری  كیبــۆردی 
دوگمەكانی دەگۆڕدرێن، چونكە هەر دوگمەیەك 
شاشەیەكی بچووكی E-inkە. نەتەنیا دوگمەكان 

بەڵكو فەرمانەكانیشیان دەگۆڕدرێ.
خــۆی  تایبەتــی  پرۆگرامێكــی  كیبۆردەكــە 

لەگەڵدایــە، كە بۆ ئەپەكانی مۆبایل و پرۆگرامەكانی 
فۆتۆشــۆپ و مایكرۆســۆفت و تۆڕەكانی فەیســبوك 
و  هەیــە  جیــاوازی  دوگمــەی  هــەركام  ســكایپ  و 
ئاســانكاری زۆری تێدایە بــۆ بەكارهێنەرانی. تەنانەت 
دەكرێــت كارەكتــەری تایبەت بــە پرۆگرامێك دوگمەی 

تایبەتی بۆ دابندرێ.
نە تەنیا پیت و ژمارە و كارەكتەر، بگرە ئیمۆجیشی 
تێدایــە و دەكرێــت بەكارهێنەر بۆخــۆی كاراكتەری جیا 
لەوانەشی بۆ دابنێت. بەشێوەی وایەرلەیس كار دەكات و 
لە هەر ئامێرێك پەیوەند دەدرێت و لە بلوتوس پشتیوانی 

دەكات بۆیە بۆ مۆبایل و تەلەڤزیۆنیش دەگونجێت.
كیبۆردی نیمۆ بچوكە و بۆ گەشــت و هەڵگرتنیش 
گونجاوە. بارســتاییەكەی تەنیا 11 ملمە. ئەو شــوێنە 

بەرجەستەی سەرەوە بۆ دانانی باترییە.


